REPUBLIKA E SHQIPERISE

KESHILLI I LARTE GJYQESOR

VENDIM
Nr. 296 daté 30.05.2023

“PER
DHENIE LEJE TE PAPAGUAR GJYQTARES {...}”

Késhilli i Larté Gjyqgésor, né mbledhjen plenare té datés 30.05.2023, si u njoh me materialet
e ¢céshtjes, relacionin “ Mbi projekt-vendimin mbi kérkesén e gjyqtares {...} pér dhénie leje
té papaguar”, pérgatitur nga relatorja, znj. Yllka Rupa, si dhe pasi shqyrtoi propozimin e
Komisionit pér Vlerésimin e Etikés dhe Veprimtarisé Profesionale,

VEREN:
1. FAKTET E CESHTJES

1.1 Mé daté 23.05.2023 znj. {...}, gjygtare prané Gjykatés sé Shkallés sé Paré té
Juridiksionit té Pérgjithshém Fier, ka paragitur né rrugé elektronike “Kérkesé pér dnénie leje
té papaguar pér periudhén nga data 01.06.2023 deri né daté 01.06.2025”, protokolluar prané
Késhillit té Larté Gjygésor me nr. 2986 prot., daté 23.05.2023.

1.2 Né kérkesén me shkrim znj. {...} parashtron (citoj): “Uné magjistrate {...} ushtroj detyrén
si Gjygtare prané Gjykatés sé Rrethit Gjygésor Fier. Me vendimin nr. 208, daté 20.05.2021
nga Késhilli i Larté Gjyqgésor éshté miratuar kérkesa pér dhénien e lejes sé papaguar pér njé
periudhé 1 (njé) vjecare, e cila ka filluar né daté 01.06.2021. Leja e sipércituar éshté zgjatur
me vendimin nr. 200, daté 31.05.2022, deri né datén 01.06.2023. Shkaget pér té cilat u zgjat
leja lidheshin me ushtrimin e té drejtés pér té krijuar familje. Duke gené se leja mbaron né daté
01.06.2023, parashtroj para jush kété kérkesé pér dhénie leje té papaguar pér njé periudhé 2
dy-vjecare. Kérkesa ime pér pérfitim té lejes sé papaguar ka si shkak ardhjen né jeté té vajzés
time me daté 12.04.2023, e cila aktualisht éshté né moshén 6 javéshe, pra ende nuk ka mbushur
dy muaj jeté. Arsyet pér té cilat uné pretendoj pérfitimin nga leja e papaguar lidhen me
detyrimin familjar pér rritjen dhe pérkujdesjen ndaj fémijés sé mitur, e cila ende nuk ka
mbushur moshén 2 muaj dhe mirérritja e saj varet térésisht dhe né ményré ekskluzive nga



prezenca ime si néné. Aktualisht fémija éshté né proces gjidhénie me kohé té ploté dhe ky proces
kushtézon né ményré té domosdoshme nga piképamja njerézore dhe fiziologjike praniné time.
Pér shkak té kétij procesi si dhe moshés sé vogél, fémija ende nuk ka orare té pércaktuara pér
ushgim dhe pér rrjedhojé prania ime si néné éshté e detyrueshme né ményré té pandérpreré.
Gjykata né té cilén jam caktuar pér shkak té distancés nga vendbanimi im né Tirané e bén té
pamundur pérkujdesjen ndaj fémijés né kété fazé né té cilén ndodhet. Gjithashtu, né rast se
Késhilli vleréson se nuk plotésohen kriteret ligjore pér pérfitimin e lejes prindérore, dua té sjell
né vémendje se kérkesa pér leje té papaguar ka si shkak edhe ndjekjen e studimeve pér géllime
kualifikimi profesional, e cila &shté njé nga llojet e lejeve té parashikuara nga ligji, e pavarur
nga leja prindérore. Konkretisht né daté 23.06.2022, jam pranuar né Universitetin Western
Michigan University Thomas M. Cooley Law School, Lansing, Michingan, né programin JD
(Juris Doctor), pér té ndjekur studimet full time. Pér shkage shéndetésore gé lidheshin me
periudhén e shtatzénisé si dhe pér shkage familjare qé konsistojné né nevojén pér pérkujdesjen
ndaj fémijés sé mitur, nuk mund té ndjek studimet né muajin Maj 2023, sikundér vijon programi,
por do té aplikoj pér ndjekjen e tyre né muajin Gusht, né sezonin e vjeshtés. Pér kété qéllim,
kérkoj qé té mé miratohet nga Késhilli i Larté Gjygésor, leje e papaguar dy vjecare pér té
realizuar efektivisht té drejtén pér té pérfunduar studimet dhe njékohésisht té kujdesem pér
vajzén e mitur. E vetédijshme pér situatén aktuale dhe nevojat e sistemit gjygésor pér
magjistraté, kérkoj mirékuptimin e Késhillit né vlerésimin e késaj situate faktike dhe miratimin
nga ana Juaj té lejes sé papaguar pér njé periudhé 2 vjecare me daté fillimi té lejes nga data
01.06.2023 deri me daté 01.06.2025, duke pasur si konsideraté mbrojtjen e interesit mé té larté
té fémijés, i cili duhet té prevalojé né kété rast”.

1.3 Pér géllime té vértetimit té situatés faktike té pérshkruar né kété kérkesé, magjistratja ka
paragitur: Certifikaté personale té fémijés sé mitur daté 18.04.2023 dhe Vértetim pranimi né
Universitetin Cooley Law School.

2. PROCEDURA E ZHVILLUAR

2.1 Komisioni pér Vlerésimin e Etikés dhe Veprimtarisé Profesionale, zhvilloi procedurén
administrative né pérputhje me Vendimin Nr. 72 dt. 20.05.2019 “Pér lejet e papaguara té
gjyqtaréve gé jepen nga Késhilli i Larté Gjyqésor”.

2.2 Nga informacioni i marré nga dosja personale e gjyqtares, rezulton se znj. {...} éshté
eméruar gjyqtare me vendimin nr. 477 dt. 20.10.2020 té KLGJ, dhe éshté caktuar gjyqtare
prané Gjykatés sé Shkallés sé Paré té Juridiksionit té Pérgjithshém Fier (ish/Gjykata e Rrethit
Gjygésor Fier) me vendimin nr. 506, dt. 27.10.2020.

2.3 Me vendimin nr. 208, daté 20.05.2021, Késhilli i Larté Gjyqgésor, ka miratuar kérkesén
e saj pér dhénie leje té papaguar pér arsye familjare pér njé periudhé 1-vjecare. Leja e
sipércituar éshté zgjatur me vendimin nr. 200, daté 31.05.2022, deri mé daté 01.06.2023.



Shkaqget pér té cilén éshté zgjatur leja, lidheshin me ushtrimin e té drejtés pér té krijuar
familje.

2.4 Né kushtet kur objekti i kérkesés sé znj. {...}, ka gené i paqgarté, pasi fillimisht kérkonte
miratimin e lejes sé papaguar 2-vjecare pér té realizuar efektivisht té drejtén pér té
pérfunduar studimet, dhe / ose té drejtén gé té kujdeset pér vajzén e saj té mitur, duke i
kérkuar Késhillit té trajtojé me prioritet mbrojtjen e interesit mé té larté té fémijés, i éshté
kérkuar saktésimi i objektit té kérkesés. Mé daté 26.05.2023, znj. {...}, népérmjet postés
elektronike, éshté pérgjigjur duke saktésuar se kérkesa e saj pérmban dy kérkime té pavarura
dhe konkretisht; 1. Leje prindérore, 2. Leje pér géllime kualifikimi dhe specializimi né njé
institucion trajnimi jashté periudhés sé trajnimit vazhdues.

2.5 Pas pérfundimit té procedurés si mé sipér, brenda 7 ditéve nga depozitimi i kérkesés sé
gjyqgtares, né mbledhjen e datés 29.05.2023, Komisioni vendosi g€ kjo ¢éshtje t’i kalojé pér
shqyrtim Mbledhjes Plenare.

2.6 Céshtja u morr né shqyrtim né mbledhjen plenare té Késhillit mé daté 30.05.2023, brenda

afatit 15 ditor nga paragqitja e propozimit né referim t€ parashikimeve té pikés 6 shkronja “b”
té Vendimit nr.72 daté 20.05.2019 té KLGJ.

3. KUADRI LIGJOR | ZBATUESHEM

3.1 Neni 24 i Ligjit nr.96/2016 “Pér statusin e gjyqtaréve dhe prokuroréve né Republikén e
Shqipéris€”, 1 ndryshuar, parashikohet se:

“1. Pérvec pushimeve vjetore, magjistrati gézon té drejtén té marré né pérputhje me Kodin
e Punés: a) pushime té tjera; b) leje prindérore... 6. Késhilli pércakton rregulla mé té
detajuara pér kriteret dhe procedurat pér dhénien e lejes sé papaguar.” (neni 24 pika 6 i

Ligjit nr. 96/2016).

3.2 Kaéshilli i Lart€ Gjyqésor ka miratuar vendimin nr.72 daté 20.05.2019 pér “Lejet ¢
papaguara té gjyqtaréve g€ jepen nga Keéshilli 1 Lart€ Gjyqésor”, né t€ cilin pércaktohen
kriteret dhe procedura e dhénies sé kétyre lejeve.

3.3 Sa i pérket llojit té lejeve té papaguara gé jepen nga Késhilli, neni 24 té Ligjit nr.96/2016
dhe Vendimi nr.72 daté 20.05.2019 i Késhillit té Larté Gjygésor, né pikén 4 parashikojné tre
lloje té lejes, dhe konkretisht :
a. Leje prindérore;
b. Leje pér géllime kualifikimi dhe specializimi né njé institucion trajnimi, jashté
periudhés sé trajtimin vazhdues;
c. Leje pér arsye familjare dhe/ose shéndetésore;



3.4 Lidhur me kushtet pér dhénien e lejes pér arsye prindérore, sipas pikés 5 té Vendimit nr.
72, dt. 20.05.2019 “Pér lejet e papaguara té gjyqtaréve gé jepen nga Késhilli i Larté
Gjyqésor”, pércaktohet se;

Leja prindérore i jepet nga Késhilli, gjygtarit gé ka ushtruar funksionin mé shumé se njé vit
té pandérpreré, si mé poshté;

a. Pér njé periudhé jo mé pak se 4 muaj dhe jo mé shumé se dy vjet né total pér ¢cdo fémijé,
derisa fémija gé ka né ngarkim, té arrijé moshén 6 vjec. Pérjashtimisht pér raste (shkaqge) té
rénda dhe té motivuara, ky afat mund té zgjatet nga Késhilli i Larté Gjygésor.

b. E drejta pér té kérkuar lejen prindérore éshté individuale pér secilin prind dhe nuk éshté

e transferueshme, me pérjashtim té rasteve kur njéri prind vdes. Leja mund té jepet e ndaré,
por jo mé pak se njé javé né vit;
c. Né rastin e birésimit té fémijés, leja prindérore jepet brenda 6 vjetéve, gé nga dita e
birésimit té fémijés, por jo mé voné se kur fémija mbush moshén 12 vjeg; ¢. Gjyqtari qé
kérkon kété leje, e paraget kérkesén me shkrim né Késhill, té paktén 30 dité para kohés kur
kérkon té fillojé kjo leje si dhe pércakton kohézgjatjen e saj. Bashké me kérkesén, gjyqtari
paraget dokumentacionin justifikues dhe mendimin me shkrim nga kryetari i gjykatés;

d. Kérkesa e gjyqtarit trajtohet nga Komisioni pérkatés, i cili brenda 7 ditéve i pércjell
Mbledhjes Plenare propozimin pér miratimin e lejes dhe afatin e fillimit té saj. Késhilli merr
vendim pér kété kérkesé brenda 15 ditéve nga paragitja e propozimit. Né vendimin pér
dhénien e lejes, Késhilli shprehet edhe né lidhje me rihedhjen ose jo né short, té ¢éshtjeve
gé gjyqtari ka né shqyrtim. e. Né rast té cenimit té funksionalitetit apo pérmbushjes sé detyrés
me eficiencé dhe né kohé, Késhilli mund té shtyjé datén e fillimit té lejes deri né 6 muaj. VI”.

4. ANALIZA LIGJORE E CESHTJES

4.1 Nga informacioni i marré nga dosja personale e gjyqgtares, rezulton se znj. {...} éshté
eméruar gjyqtare me vendimin nr. 477 dt. 20.10.2020 té KLGJ, dhe éshté caktuar gjyqtare
prané Gjykatés sé Shkallés sé Paré té Juridiksionit té Pérgjithshém Fier (ish/Gjykata e Rrethit
Gjygésor Fier) me vendimin nr. 506, dt. 27.10.2020.

4.2 Me vendimin nr. 208, daté 20.05.2021, Késhilli i Larté Gjyqgésor, ka miratuar kérkesén
e saj pér dhénie leje té papaguar pér arsye familjare pér njé periudhé 1-vjecare. Leja e
sipércituar éshté zgjatur me vendimin nr. 200, daté 31.05.2022, deri mé daté 01.06.2023.
Shkaqget pér té cilén éshté zgjatur leja, lidheshin me ushtrimin e té drejtés pér té krijuar
familje.

4.3 Né kushtet kur kjo leje pérfundon né daté 01.06.2023, gjyqtarja, ka paraqitur pérséri
kérkesé pér dhénie leje té papaguar pér njé periudhé 2-vjecare. Né kérkesén e saj, znj. {...},
kérkon dhénien e lejes prindérore, duke paragitur si shkak ardhjen né jeté té vajzés sé saj né
daté 12.04.2023. Gjithashtu, znj. {...}, né kérkesé ka parashtruar se nése Késhilli vleréson
gé nuk plotésohen kriteret ligjore pér pérfitimin e lejes prindérore, kérkon miratimin e lejes



sé papaguar pér géllime kualifikimi dhe specializimi, né kushtet kur éshté pranuar pér té
ndjekur studimet né Universitetin Western Michigan University Thomas M. Cooley Law
School, Lansing, Michingan, né programin JD (Juris Doctor).

4.4 Lidhur me kushtet pér dhénien e lejes pér arsye prindérore, sipas pikés 5 té Vendimit nr.
72, dt. 20.05.2019 “Pér lejet e papaguara t€ gjyqtaréve g€ jepen nga Késhilli i Larté
Gjyqgésor”, leja prindérore i jepet nga Késhilli gjyqgtarit gé ka ushtruar funksionin mé shumé
se njé vit té pandérpreré. Nisur nga Ky parashikim, znj. {...}, nuk mund té pérfitojé leje
prindérore té papaguar.

4.5 Nga ana tjetér, ndodhur né kushtet ku shkak i kérkesés sé saj éshté béré ardhja né jeté e
fémijés (vajzés sé saj), e cila aktualisht &shté né moshén 6-javéshe, Késhilli vleréson sé né
kété rast, né respektim té parimit té mbrojtjes sé interesit mé té larté té fémijés, i
sanksionuar né Kushtetutén e Republikés sé Shqipérisé, Kodin e Familjes, Legjislacionin e
marrédhénieve té punés dhe até té sigurimeve shogérore, leja e papaguar, e kérkuar pér kété
arsye, nuk mund te refuzohet.

4.6 Parimi i mbrojtjes sé interesit mé té larté té fémijés sanksionohet né nenin 3 té Konventés
sé Kombeve t€ Bashkuara (OKB) pér té€ drejtat e fémijéve né té cilin pércaktohet se: “Né té
gjitha vendimet gé kané té b&jné me fémijén, té marra qofté nga institucione publike ose
private té pérkrahjes shogérore, nga gjykatat, autoritetet administrative apo organet
legjislative, interesi mé i larté i féemijés duhet té jeté konsiderata mbizotéruese.” . N@
respektim té kétij parimi, Kodi i Familjes parashikon dhe rithekson detyrimin pér
respektimin e interesit mé té larté té fémijés né njé séré dispozitash té tij ndér té cilat neni 2
parashikon se: “Prindérit, organet kompetente dhe gjykatat, né vendimet dhe veprimtariné
e tyre, duhet té kené si konsideraté parésore interesin mé té larté té femijés .

4.7 Né kuadér té garantimit té mbrojtjes sé interesit mé té larté té fémijés, té sanksionuar né
Kushtetuté dhe né instrumentet ndérkombétaré pér té drejtat e fémijéve, ligjvénési me géllim
pérafrimin e legjislacionit me Direktivat e BE-sé&, ka ndryshuar Kodin e Punés me ligjin
136/2015, i cili ka hyré né fugi né daté 22.06.2016, duke parashikuar;

- Ndalimin e punés pér graté shtatzéna dhe nénat e reja, neni 104. Nga pérmbajtja e
késaj dispozite, gartazi pércaktohet qé grave shtatzéna, 35 dite para lindjes dhe 63
dité pas lindjes, ju ndalohet té punojné. Pas pérfundimit té késaj periudhé, gruaja gé
sapo ka lindur dhe /ose gruaja me fémije né gji, vendos veté nése do té shkojé né
pune.

- Gjithashtu, né nenin 27/2 té ligjit nr. 7703, dt 11.05.1993 “Pé&r sigurimet shogérore
né Republikén & Shqipérisé’’, parashikohet se: “Periudha e pérfitimit nga
barrélindja do té jeté 365 dité kalendarike, duke pérfshiré njé minimum prej 35 dité
para dhe 63 dité pas lindjes sé fémijés”. Késhtu ligji parashikon se periudha e
pérfitimit nga paaftésia pér shkak té barrélindjes éshté derisa fémija té mbushé 11



muaj. Né frymén e Kkétij pércaktimi interesi mé i larté i fémijés kérkon
domosdoshmériné e kujdesit amésor deri né njé periudhé 11 mujore pas ardhjes né
jeté té fémijés.

- Lejen Prindérore, neni 132/1 si té drejté vetjake (e patransferueshme) té
punémarrésit, gé nuk mund t’i refuzohet nga punédhénési, nése punémarrési plotéson
kushtet e dispozités dhe qé duhet konceptuar si mundési e prindit pér t’iu pérkushtuar
né kohé fémijés gé rritet.

4.8 Sa mé sipér, arrihet né konkluzionin se néna mé fémijé té mitur, ka té drejtén e garantuar
nga Kushtetuta, aktet ndérkombétare té pranuara, dhe té kujdeset pér té legjislacioni i
brendshém pér mbrojtjen shogérore, té€ géndrojé me fémijén e mitur dhe té kujdeset pér té
derisa ai té mbushé 11 muaj. Né rastin konkret, gjygtarja nuk i plotéson kushtet sipas ligjit
pér sigurimet shogérore, pasi sipas ligjit nr.7703, daté 11.5.1993 <’Pér sigurimet shogérore
né Republikén e Shqipérisé’, i ndryshuar parashikohet se: ... “E ardhura pér barrélindje i
paguhet gruas sé siguruar pér barrén dhe lindjen e fémijés, kur ajo ka 12 muaj periudhé
sigurimi, pér ¢do rast pérfitimi ”, thjesht pér té pérfituar pagesé pér leje lindje por, kjo
situaté nuk mund t’i heqé asaj té drejtén pér té géndruar prané fémijés, derisa ai té mbushé
11 muaj.

4.9 Kashilli vleréson se gjyqtarja nuk éshté né kushtet e pérfitimit té lejes prindérore pasi
pér kété kategori ligji ka parashikua ekzistencén e njé viti pune té pandérpreré. Duke gené
se jemi pérpara njé situate specifike, ku kérkuesja ndodhet né kushtet e pérkujdesjes sé
fémijés sé sapo sjellé né jeté (6/javé), por té pamundésisé pér tu trajtuar me leje prindérore
pér shkak té mospasjes sé periudhés 1/vjecare té genies né marrédhénie pune, kérkesa e saj
do té trajtohet bazuar né Kushtetuté dhe dispozitat e mésipérme té K.Punés.

4.10 Né analizé té parashtrimeve té mésipérme, Késhilli, vleréson se: gjyqtare {...}, duhet
té trajtohet me leje té papaguar pér njé afat 11 mujor pér shkak té lindjes sé fémijés, dhe té
ushtrimit té sé drejtés parésore pér té ruajtur dhe garantuar jetén dhe shéndetin e fémijés.
Pavarésisht se znj. {...} ka ezauruar periudhén 2 vjecare té lejes pér arsye familjare, gjendja
faktike, ardhja né jeté e fémijés, duhet trajtuar né frymén e garancive kushtetuese pér té
mbrojtur interesin mé té larté té fémijés. Né situatén faktike interesi mé i larté i fémijés
dikton kujdesin e pashmangshém té nénés si né aspektin e nevojave fiziologjike, ushgimit
me gji, ashtu edhe né aspektin e nevojave emocionale té fémijés dhe nénés gjithashtu. Duke
pasur né vémendije specifikat e lejes sé papaguar e cila né thelb aplikohet pér té garantuar
ruajtjen e vendit té punés pér gjyqgtarin, gjykohet se pér shkak té interesit mé té larté té
fémijés, gjyqtares duhet t’i garantohet e drejta pér ruajtjen e pozicionit dhe sigurisht té
lejohet té ushtrojé funksionin primar té kujdesit ndaj fémijés.

4.11 Pavarésisht gjendjes sé sistemit pér shkak té vakancave té krijuara, Késhilli vleréson
se, leja e papaguar pér gjyqtaren nuk mund té kushtézohet nga cenimi apo jo i



funksionalitetit té gjykatés ku ushtron detyrén gjyqgtarja apo nga mendimi me shkrim té
zv/Kryetares té gjykatés. Gjyqtarja e pérfiton kété té drejté pa asnjé kusht, derisa fémija
té mbushé 11 muaj.

4.12 Kaéshilli vleréson gjithashtu, edhe pse znj. {...} ka ezauruar periudhén 2-vjecare té lejes
sé papaguar pér arsye familjare, sipas pércaktimeve té pikés 8 té Vendimit nr. 72, dt.
20.05.2019 “Pér lejet e papaguara t& gjyqtaréve qé€ jepen nga Késhilli i Larté Gjyqésor”, né
kushtet kur referuar legjislacionit té sipércituar, kjo situaté nuk mund t’i heqé asaj té drejtén
pér té géndruar prané fémijés, derisa ai t¢ mbushé 11 muaj, pasi éshté néna ajo qé vendos té
punojé ose jo gjaté késaj periudhe. Né respektim té parimit t& mbrojtjes sé interesit mé té
larté té fémijés, i sanksionuar né Kushtetutén e Republikés sé Shqipérisé, Kodin e Familjes,
Legjislacionin e marrédhénieve té punés dhe até té sigurimeve shogérore, leja e papaguar
nuk mund te refuzohet derisa fémija té béhet 11 muaj.

4.13 NE@ rastin konkret “leja e papaguar”, nuk pérbén “leje prindérore” dhe as zgjatje e afatit
té lejes té dhéné mé herét pér arsye familjare, tej atij 2/vjecar, té parashikuar nga neni 24 i
Ligjit “Pér statusin e gjyqtaréve dhe prokuroréve né R.Shqipérisé”, i ndryshuar. Késhilli ka
detyrimin pozitiv t& parashikuar nga neni 54 1 Kushtetutés t’i garantojé mbrojtje t€ vecanté
gjyqtares si néné e re, por edhe fémijés sé sjellé né jeté prej saj. Né referim te neneve 104
dhe 105 té K.Punés, duke pérfshiré edhe periudhén 35/ditore para lindjes, kjo mbrojtje nuk
mund té zgjasé mé shumé se 365 dité kalendarike, ose mé shumé se 11 muaj pas lindjes sé
fémijés, né kushtet kur néna(gjyqtarja) nuk déshiron té punojé. Nga kjo e drejté nuk mund
té diskriminohen nénat e reja té cilat nuk pérfitojné nga skema e sigurimeve shogérore (leja
e lindjes). Né kushtet kur gjyqgtarja kérkon té vazhdojé pérkujdesjen pér fémijén e saj té
mitur, me géllim garantimin e interesit mé té larté té fémijés, Késhilli nuk mund ta refuzojé
kérkesén e saj pér kété géllim, pavarésisht kualifikimit jo té sakté ligjor té béré né kérkesé si
“leje prindérore”. Kjo leje ka natyrén e “lejes s€ papaguar”, sepse pér kété periudhé gjyqtarja
nuk pérfiton pagé dhe as té ardhura té tjera nga ligji pér sigurimet shogérore.

4.14 Trajtimi i kérkesés sé gjyqtares pér dhénien e lejes sé papaguar pér njé afat 11/mujor
nga lindja e fémijés, e bén té panevojshém trajtimin e kérkesés qé pér té njéjtén periudhé
kohore, gjyqtares t’ 1 jepet leje e papaguar edhe pér arsye specializimi.

5. KONKLUZIONI

Pér sa arsyetohet mé lart, Késhilli vleréson se kérkesa e gjyqtares {...} pér dhénie leje té
papaguar, duhet miratuar pér periudhén nga data 01.06.2023 deri né daté 12.03.2024. Né
lidhje me té drejtén e ankimit, né referim té parashikimeve té nenit 100 té Ligjit nr.115/2016,
ndryshuar me ligjin nr. 47/2016, kundér vendimit mund té béhet ankim né Gjykatén
Administrative té Apelit brenda 15 (pesémbédhjeté) ditéve nga data e njoftimit té vendimit.



PER KETO ARSYE

Késhilli i Larté Gjyqgésor, né mbéshtetje té nenit 54 té Kushtetutés sé R.Shqiperisé, nenet
104 dhe 105 té¢ K.Punés, nenet 61, 68 t& Ligjit nr. 115/2016 “Pér organet e geverisjes sé
sistemit t&€ drejtésisé” té ndryshuar, nenin 24, t€ Ligjit nr. 96/2016 “Pér statusin e gjyqtaréve
dhe prokuroréve né Republikén e Shqipérisé”, i ndryshuar, Vendimin nr. 72, daté 20.05.2019
“Pér lejet e papaguara té€ gjyqtaréve qé jepen nga Keéshilli 1 Larté Gjyqésor”, bazuar né
kérkesén e gjyqtares {...} daté 23.05.2023,

VENDOSI:

1. Miratimin e kérkesés sé znj. {...}, gjyqtare prané Gjykatés sé Shkallés sé Paré té
Juridiksionit t& Pérgjithshém Fier, pér dhénie leje té papaguar pér periudhén nga data
01.06.2023 deri né daté 12.03.2024.

2. Njoftimin e kétij vendimi gjyqtares {...} dhe Gjykatés sé Shkallés sé Paré té
Juridiksionit té Pérgjithshém Fier.

3. Kundér kétij vendimi mund té béhet ankim né Gjykatén Administrative té Apelit
brenda pesémbédhjeté ditéve nga e nesérmja e komunikimit té vendimit té arsyetuar.

Ky vendim hyn né fugi menjéheré dhe botohet né fagen zyrtare té internetit té¢ Késhillit, pasi
té redaktohet pér sigurimin e anonimitetit.

PER KESHILLIN E LARTE GJYQESOR



